
Dakshinakalika Stava

દક્ષિણકાલિકાસ્તવઃ

(શ્યામારહસ્યે)
મહાકાલભૈરવ ઉવાચ ।
સ્તવરાજં શ‍ૃણુ રામ ! સર્વકાલમનોહરમ્ ।
યસ્ય સ્મરણમાત્રેણ કાલિકા સમ્પ્રસીદતિ॥ ૧॥
યજ્ઞક્તસ્ત્વં યદેવાસિ ભૃગુવંશસમુદ્ભવ ! ।
ગોપનીયં પ્રયત્ન એન પઠનીયં પરાત્પરમ્॥ ૨॥
કાલીસ્તોત્રં મમ પ્રેયઃ કસ્મૈચિન્ન પ્રકાશિતમ્ ।
કથ્યતે ત્વદનુરોધાત્ સર્વપાપપ્રણાશનમ્॥ ૩॥
શ‍ૃણુ રામ ! શ‍ૃણુ રામ ! શ‍ૃણુ રામ ! સદૈવ હિ ।
ગોપનીયં ગોપનીયં ગોપનીયં ન સંશયઃ॥ ૪॥
અથ સ્તોત્રમ્ ।
ગણરાત્રે મુક્તકેશો નગ્નઃ શક્તિસુસઙ્ગતઃ  ।
રક્તચન્દનસિન્દૂરૈસ્તથા પઞ્ચોપચારકૈઃ॥ ૧॥
મત્સ્યમાંસસુરાદ્યૈશ્ચ તામ્બૂલૈશ્ચ વિશેષતઃ ।
પૂજયિત્વા મહાકાલીં  મહાકાલરતાતુરામ્॥ ૨॥
તીર્થપાનં વિધાયાદૌ તામ્બૂલં ભક્ષયેત્તતઃ ।
ભગલિઙ્ગામૃતં  મધ્યે નિવેદયેત્ સુસાધકઃ॥ ૩॥
જપિત્વા ચ મહામન્ત્રં કાલીરૂપં મનોહરમ્ ।
મનસા ચિન્તયેત્કાલીં  પઠન્ સ્તોત્રન્તુ સાધકઃ॥ ૪॥
રક્ષોયક્ષપિશાચેભ્યો નિત્યં રક્ષાકરં પરમ્ ।
પ્રસન્ના કાલિકા તસ્ય પુત્રત્વેનાનુકમ્પતે॥ ૫॥
દક્ષિણે કાલિકે ! માતર્મુણ્ડમાલાવિભૂષિતે ! ।

ભક્તત્રાણવ્યગ્રચિત્તે ! યમજાડ્યં વિનાશય॥ ૬॥
જ્વલચ્ચિતાગ્નિમધ્યસ્થે ! પરિવારસમન્વિતે ।
ત્વત્પદામ્ભોજમાપન્નં રક્ષ માં પુત્રવત્ સદા॥ ૭॥
મહામેઘચ્છવિન્યાસે ! મુક્તકેશિ ! ચતુર્ભુજે ! ।
પાણ્ડિત્યં કવિતાઞ્ચૈવ મહ્યં દેહિ મહેશ્વરિ ! ॥ ૮॥
વામોર્દ્ધ્વે ચ મહાખડ્ગં વિધારયસિ શઙ્કરિ ! ।
અધોલસચ્છિન્નમુણ્ડે ! મમ વિઘ્નં વિનાશય॥ ૯॥
અભયં દક્ષિણે ચોર્દ્ધ્વે તથાધઃપાણિના વરમ્ ।
કણ્ઠસંસક્ત મુણ્ડાલિ ! મહાકાલિ ! નમોઽસ્તુ તે॥ ૧૦॥
ફલં -
સતતં ત્વત્સ્વરૂપં યે સ્મરન્તિ સાધકોત્તમાઃ ।
તેષાં સમસ્તશાસ્ત્રેષુ ગતિરવ્યાહતા સદા॥ ૧૧॥
ચિન્તયામિ ચ ત્વન્નામ રક્ષ માં સર્વતઃ સદા ।
દિગમ્બરીં  કરાલાસ્યાં ઘોરદંષ્ટ્રાં  ભયાનકામ્॥ ૧૨॥
કર્ણમૂલે શવયુગ્માં સ્થૂલતુઙ્ગપયોધરામ્  ।
મહારૌદ્રીં  મહાઘોરાં શ્મશાનાલયવાસિનીમ્॥ ૧૩॥
શવપાણિસમૂહૈશ્ચ કૃતકાઞ્ચીં  હસન્મુખીમ્ ।
ઓષ્ઠપ્રાન્તગલદ્રક્તધારાવિસ્ફુરિતાનનામ્॥ ૧૪॥
મુણ્ડાલીસંસ્રવદ્રક્તૈઃ સર્વાઙ્ગે  ચારુચર્ચિતામ્   ।
શિવાભિર્ઘોરરાવાભિશ્ચતુર્દિક્ષુ   સમન્વિતામ્॥ ૧૫॥
પૂજાકાલે પઠેદ્યસ્તુ સદ્ભાવપુલકો બુધઃ ।
સ ભવેત્કાલિકાપુત્ર ઇતિ ખ્યાતિમુપાગતઃ॥ ૧૬॥
રજસ્વલાભગં પશ્યન્ જપ્ત્વા કાલીમહામનુમ્ ।
સ્તવેનાનેન સંસ્તુત્ય સાધકઃ કિં  ન સાધયેત્॥ ૧૪॥
અષ્ટોત્તરશતઞ્જપ્ત્વા યોનિમામન્ત્ર્ય મન્ત્રવિત્॥ ૧૫॥
સઙ્ગમ્ય  પઠનાદસ્ય સર્વવિદ્યશ્વરો ભવેત્ ।
માતેવ દક્ષિણા તસ્ય સર્વત્ર હિતકારિણી ।
તસ્ય દેહે સદા કાલી વસેદ્રામ ! ન સંશયઃ॥ ૧૬॥

પૂજાજપવિહીનાય સ્ત્રીસુરાનિન્દકાય ચ ।
ષણ્માર્ગસ્ય રોધકાય ગુર્વભક્તાય સર્વદા॥ ૧૭॥
શ‍ૃણુ વત્સ ! પ્રયત્નેન સ્તવમેનં ન દર્શયેત્ ।
પ્રમાદાદ્દર્શનાદ્વાપિ તસ્ય સિદ્ધિર્ભવેન્ન હિ॥ ૧૮॥
ઇતિ શ્યામારહસ્યવર્ણિતં   કાલિકાપરમરહસ્યે કાલીહૃદયે
મહાકાલભૈરવપરશુરામસંવાદે શ્રીદક્ષિણકાલિકાસ્તવઃ સમ્પૂર્ણઃ ।
- ॥ શ્યામારહસ્યમ્ । ચતુર્થઃ પરિચ્છેદઃ॥

